
సీ. తలపాగపొరమీఁద జెలఁగెడునాయుథా

ర్చనసల్పినట్టి దాసనపుఁబూవు

నెడమచే గొలుసును దొడపుఁగత్తియుఁ బూల

బిరు దొందు కుడికేలఁ బెద్దకత్తి

దట్టితోఁజెక్కు నిద్దాపంకి కుసుమ పూ

వన్నియ దుప్పటివల్లెవాటు

భుజములు విరులచేఁ బూజించు బోడిక

ల్మురువైన ముందరి బిరుదుడవిణ

తే. దండహంవీరతలగుండు గండ యనుచు

బద్యము పఠించు జీతంబు బంట్లుఁ జూడ

మూఁగికొను పౌరజనులగుంపులుఁ జెలంగ

నతఁడు దొరకొల్వు చేసి గేహమున కరుగు. 158



క. ఇల్లీల నడచు నాతని

యిల్లాలు దనర్చు నొకతె హేమాంగి యన

న్వల్లభుని కన్న దీనికి

జిల్లరవిద్యలకు బిరుదు చెల్లు ననంగన్. 159



తే. పరభయంకరబిరుదవిస్ఫురితుఁ డైన

కాంతు నయ్యిందుముఖి తనకాలిక్రింది

కసవుగా నెచు వెడమాయగప్పి జార

ధవులమాటలు వడఁకి యౌదలధరించు. 160



చ. పతి యతిశౌర్య మెంచి యుపభర్త రతాప్తికిఁ జేరకున్న న

చ్చ్యుతమగు ధైర్య మిచ్చుచు నయో మగవాఁడ వటంచు నెట్లు పు

ట్టితి విఁక నేమి తద్భుజపటిష్ఠతలోన లొటార మింతె నీ

వతనికిఁ గొంక నేలని భయఃస్థితిమాంచి రమించుఁ దద్రతిన్. 161

